
	საათების განაწილება

(სააუდიტორიო ლექცია, სემინარი, პრაქტიკული, 

	საკონტაქტო სთ - 30 სთ

პირველი შუალედური შეფასება (კოლოქვიუმი)- 2 საათი
მეორე შუალედური შეფასება (პრეზენტაცია) - 6 სთ
დამოუკიდებელი სამუშაო - 120 სთ

	6.
	სასწავლო კურსზე დაშვების წინაპირობები
	აუცილებელი მოთხოვნა: ინგლისური ენის კარგად ცოდნა. სასურველია, კიდევ ერთი ევროპული ენის ცოდნა  დამატებითი ლიტერატურის გასაცნობად.

	7.
	სწავლების მეთოდები

	ინტერაქციული ლექცია, დისკუსია, პრეზენტაცია, წყაროებზე მუშაობა, სამეცნიერო წერითი უნარების გამახვილება. 

	8.
	სასწავლო კურსის მიზანი


	მაგისტრანტებისთვის მე-20 საუკუნის ისტორიის გლობალურ კონტექსტში წარმოდგენა. 
საუკეთესო დასავლური ლიტერატურის, პრესის და წყაროების გაცნობა და დამუშავება
20-ე საუკუნის ისტორიის თანამედროვეობის პრობლემებთან დაკავშირება და ანალიზი.
მსოფლიო ისტორიით მაგისტრანტების დაინტერესება და მათში კვლევითი და ანალიტიკური უნარების ხელშეწყობა.  

	9.
	ძირითადი თემები


	პირველი მსოფლიო ომის ნანგრევებზე აღმოცენებული ევროპა და ახალი საერთაშორისო სისტემა.
რადიკალური პოლიტიკური ძალების წარმოქმნა და აღმასვლა დასავლეთ ევროპაში.  
ამერიკის შეერთებული შტატები მე-20 საუკუნის 20-30-იან წლებში. 
შორეული აღმოსავლეთი მე-20 საუკუნის 20-30-იან წლებში. 
ნაციონალ-სოციალისტების ხელისუფლებაში მოსვლა გერმანიაში.
მეორე მსოფლიო ომი. მიმდინარეობა, ფრონტები, შედეგები. 
ებრაელების ხვედრი მსოფლიო ომში და ჰოლოკოსტი.
ისრაელის დაარსება და ებრაულ-არაბული კონფლიქტის წარმოშობა. 
ომის შემდეგ ორ ბანაკად დაპირისპირებული მსოფლიო და ცივი ომის დასაწყისი. 
ცივი ომის ცხელი ფაზები - კორეა, ვიეტნამი, კარიბის კრიზისი. საბჭოთა ინტერვენცია ბუდაპეშტსა და პრაღაში რეფორმების საწინააღმდეგოდ. 
კრიზისი სოციალისტურ ბანაკში. აღმოსავლეთევროპული ბანაკის მსხვრევა, საბჭოთა კავშირის დაშლა და გაყოფილი გერმანიის გაერთიანება. 

	10.
	სწავლის შედეგები და კომპეტენციები 
(დარგობრივი და ზოგადი)



	დარგობრივი:
სტუდენტი უკვე იცნობს უმაღლესი რანგის დასავლური ისტორიოგრაფიის ნიმუშებს. 
აქვს ლიტერატურასთან, პრესასთან და არქივთან დამოუკიდებლად მუშაობის გამოცდილება.
აქვს მსოფლიო ისტორიის აღქმის და თანამედროვეობის პრობლემებთან დაკავშირების უნარი. შესაბამისად, უკეთესად ერკვევა თანამედროვე საერთაშორისო ურთიერთობებსა და გლობალურ პოლიტიკურ პროცესებში. 

ზოგადი:
სტუდენტი მნიშვნელოვნად აუმჯობესებს სამეცნიერო წერის უნარს.
აქვს დამოუკიდებელი ანალიზის და კრიტიკული ინტერპრეტაციის უნარი. 
ანალიზს აკეთებს წყაროების და ლიტერატურის შეჯამების და შედარების შედეგად. 


	11.
	შეფასების წესი


	აქტიურობა 20 ქულა;
პირველი შუალედური გამოცდა (კოლოქვიუმი)-25 ქულა 
მეორე შუალედური გამოცდა (პრეზენტაცია) -25 ქულა 
საბოლოო გამოცდა (ესე) - 30 ქულა
შეფასებისას განსაკუთრებული ყურადღება მიექცევა აკადემიური წერის უნარებს და ანალიტიკურ აზროვნებას. 

კრიტერიუმები:

აქტიურობა 20 ქულა.

18-20 ქულა - სტუდენტი ყოველთვის მომზადებულია ლექციისთვის, წაკითხული აქვს მასალა, შესრულებული აქვს ყველა დავალება, მუდმივად ადექვატურად პასუხობს შეკითხვებს და აქტიურადაა ჩართული დისკუსიაში.
15-17 ქულა - სტუდენტი უმეტესად მომზადებულია ლექციისთვის, წაკითხული აქვს მასალა, შესრულებული აქვს დავალებებლი, უმეტესად ადექვატურად პასუხობს შეკითხვებს და აქტიურად ჩართულია დისკუსიაში. 
10-14 ქულა-სტუდენტი ცუდად არის მომზადებული ლექციისთვის, წაკითხული არ აქვს მასალის ძირითადი ნაწილი, დავალებები მხოლოდ ნაწილობრივ აქვს შესრულებული, მისი პასუხები იშვიათად იყო ადექვატური და იშვიათად ერთვებოდა დისკუსიებში
5-9 ქულა - სტუდენტი უმეტესად მოუმზადებელია ლექციისთვის, ძალიან იშვიათად აქვს წაკითხული მასალა, ძალიან იშვიათად აქვს დავალებები შესრულებული, მისი პასუხები იშვიათად იყო ადექვატური და იშვიათად ერთვებოდა დისკუსიებში
0-4 ქულა  - სტუდენტი ყოველთვის მოუმზადებელია, არ აქვს წაკითხული მასალა, არ აქვს შესრულებული დავალებები, დისკუსიებში არასოდეს იღებს მონაწილეობას. 

პირველი შუალედური გამოცდა (კოლოქვიუმი)-25 ქულა 

ფაქტოლოგიური კითხვები - 15 ქულა:
13-15 ქულა - სტუდენტი სიღრმისეულად  ფლობს ფაქტოლოგიურ მასალას.
10-13 ქულა - სტუდენტი კარგად ფლობს ფაქტოლოგიურ მასალას, მაგრამ მის ცოდნას აკლია მნიშვნელოვანი დეტალები.
7-9 ქულა - პასუხები შეიცავს უზუსტობებს, შეინიშნება მასალის სელექციური კითხვა.
4-6 ქულა - პასუხები არადამაჯერებელია, ცოდნა არის ეპიზოდური;
0-3 ქულა - პასუხები სრულიად მცდარია, სტუდენტი უმეტესწილად არ ფლობს მასალას.

ანალიტიკური კითხვა - 10 ქულა:
9-10 ქულა - პასუხი ვრცელი, დამაჯერებელი, სიღრმისეული, დასაბუთებული, ორიგინალური, საინტერესო და სრულყოფილია.	
7-8 ქულა -პასუხი ვრცელი, დამაჯერებელი და სიღრმისეულია, მაგრამ აკლია ზოგიერთი მნიშვნელოვანი ინფორმაცია.
5-6 ქულა-პასუხი შემოიფარგლება მშრალი ფაქტების ძალზე ზოგადი გადმოცემით; შეიცავს უზუსტობებს.
3-4 ქულა - პასუხი 	ძალზე	მოკლე, ზოგადი და არადამაჯერებელია;
0-2 ქულა -პასუხი	სრულიადმცდარია;	პასუხი საერთოდ არ არის.

მეორე შუალედური გამოცდა (პრეზენტაცია) -25 ქულა

21-25 ქულა - საკითხი ზუსტად და ამომწურავად არის გადმოცემული. ტერმინოლოგია დაცულია. რეფერენტი ზედმიწევნით ფლობს პროგრამით გათვალისწინებულ მასალას. შეიცავს ორიგინალურ დაკვირვებასა და თვითმყოფად შეფასებებს. რეფერენტი ეფექტიანად იყენებს ვიზუალიზაციის ხერხების ფართო სპექტრს (სლაიდ-შოუ, ჰენდაუთი, პლაკატი, დაფა და ა.შ.)
15-20 ქულა - საკითხი ამომწურავად არის გადმოცემული. ტერმინოლოგიურად გამართულია. უმნიშვნელო შეცდომებია. სტუდენტი დამაკმაყოფილებლად ფლობს პროგრამით გათვალისწინებულ მასალას. კრიტიკულად აფასებს განსახილველ საკითხთან დაკავშირებულ მოსაზრებებს. რეფერენტი ადეკვატურად იყენებს ვიზუალიზაციის ხერხებს.
9-14 ქულა - საკითხი დამაკმაყოფილებლად არის გადმოცემული. ტერმინოლოგიაში ბევრია შეცდომა. სტუდენტი ბოლომდე ვერ ფლობს პროგრამით გათვალისწინებულ მასალას და აღინიშნება შეცდომები. რეფერენტი იშვიათად ამჟღავნებს კრიტიკული აზროვნების უნარს. რეფერენტი გაუმართავად იყენებს ვიზუალიზაციის საშუალებებს. 
4-8 ქულა - საკითხი არასრულად არის გადმოცემული. ტერმინოლოგია უმეტესწილად მცდარია. სტუდენტი არასაკმარისად ფლობს პროგრამით გათვალისწინებულ მასალას და აღინიშნება ბევრი შეცდომა. იშვიათად ან არ ამჟღავნებს კრიტიკული აზროვნების უნარს. სტუდენტი გაუმართავად ან საერთოდ არ იყენებს ვიზუალიზაციის საშუალებებს. 
0-3 ქულა - საკითხი არის არასწორად გადმოცემული. ტერმინოლოგია სრულიად მცდარია. სტუდენტი არ ფლობს პროგრამით გათვალისწინებულ მასალას. სტუდენტი არ ამჟღავნებს კრიტიკული აზროვნების უნარს. სტუდენტი საერთოდ არ იყენებს ვიზუალიზაციის საშუალებებს. 

საბოლოო გამოცდა (ესე) - 30 ქულა

25-30 ქულა - სტუდენტი სრულყოფილად გადმოსცემს საკითხთან დაკავშირებულ ინფორმაციას; იცნობს შესაბამის ძირითადსა და დამხმარე ლიტერატურას; მართებულად იყენებს დარგობრივ ტერმინოლოგიას; მსჯელობა ყოველთვის ლოგიკური და არგუმენტირებულია, მოიცავს ორიგინალურ დაკვირვებას და წარმოდგენილია მაგალითები და ციტატები. ნაშრომის სტრუქტურა გამართულია, კერძოდ შრომის ძირითადი ნაწილი და ბოლოს გამოყოფილია ლოგიკური დასკვნა. ნაშრომს დართული აქვს შესაბამისად გამართული (ილიაუნის სტილი) გამოყენებული ლიტერატურის ნუსხა. ნაშრომი ენობრივად გამართულია, მასში არ გვხვდება ენობრივი, სტილისტური, მართლწერის და პუნქტუაციის შეცდომები, ნაშრომში ადეკვატურადაა დამოწმებული ყველა ციტატით.
19-24 ქულა - სტუდენტი გადმოსცემს კითხვასთან დაკავშირებულ ძირითად ინფორმაციას. იცნობს შესაბამის ძირითად ლიტერატურას. იყენებს დარგობრივ ტერმინოლოგიას; მსჯელობა უმეტესწილად ლოგიკური და არგუმენტირებულია, სტრუქტურა მეტნაკლებად გამართულია, შეიცავს შესავალს, ნაშრომის ძირითად ნაწილს და დასკვნას, თუმცა არასრული სახით. ნაშრომს დართული აქვს გამოყენებული ლიტერატურის ნუსხა. ნაშრომი ენობრივად მეტნაკლებად გამართულია, მასში გვხვდება რამდენიმე უმნიშვნელო ენობრივი, სტილისტური, მართლწერის და პუნქტუაციის შეცდომა, ნაშრომში დამოწმებულია ყველა ციტატა.
14-18 ქულა - სტუდენტი გადმოსცემს საკითხთან დაკავშირებულ არასრულ ინფორმაციას. იცნობს შესაბამის არასრულ ლიტერატურას. უმართებულოდ იყენებს დარგობრივ ტერმინოლოგიას; მსჯელობა იშვიათადაა ლოგიკური და არგუმენტირებული, სტრუქტურა გაუმართავია - ნაშრომს აკლია ერთი ნაწილი; ნაშრომს დართული არ აქვს გამოყენებული ლიტერატურის ნუსხა. ნაშრომი ენობრივად ნაკლებად გამართულია, მასში გვხვდება რამდენიმე უხეში ენობრივი, სტილისტური, მართლწერის და პუნქტუაციის შეცდომა, ნაშრომში დამოწმებულია მხოლოდ რამდენიმე ციტატა.
8-13 ქულა - საკითხის ცოდნა ნაკლოვანია. სტუდენტი იყენებს არარელევანტურ ლიტერატურას. საკითხის ცოდნა ძალზე მწირია. მსჯელობა ალოგიკური და თითქმის არ არის გამყარებული არგუმენტებით. სტრუქტურა გაუმართავია - ნაშრომს აკლია ერთი ნაწილი დანარჩენ ნაწილებს კი არასრული სახე აქვს; ნაშრომს დართული არ აქვს გამოყენებული ლიტერატურის ნუსხა. ნაშრომი ენობრივად ნაკლებად გამართულია, მასში გვხვდება ბევრი უხეში ენობრივი, სტილისტური, მართლწერის და პუნქტუაციის შეცდომა, ნაშრომში არ არის დამოწმებული ციტატები. 
1-7 ქულა - კურსის ფარგლებში შეძენილი ცოდნა არ ჩანს ან თითქმის არ ჩანს; შესაბამისი ლიტერატურა არ არის საკმარისად დამუშავებული; დარგობრივი ტერმინოლოგია არ არის გამოყენებული; მსჯელობა ალოგიკურია და არ არის გამყარებული არგუმენტებით. სტრუქტურა გაუმართავია - ნაშრომს აკლია ერთი ან რამდენიმე ნაწილი, დანარჩენ ნაწილებს კი არასრული სახე აქვს; ნაშრომს დართული არ აქვს გამოყენებული ლიტერატურის ნუსხა. ნაშრომი ენობრივად გაუმართავია, მასში გვხვდება ბევრი უხეში ენობრივი, სტილისტური, მართლწერის და პუნქტუაციის შეცდომა, ნაშრომში არ არის დამოწმებული ციტატებით.  

	13.
	თემატიკა კვირების მიხედვით
	კვირა 1
პირველი მსოფლიო ომი. დაპირისპირება ევროპულ იმპერიებს შორის, კოალიციების ფორმირება, ომის მიმდინარეობა, ფრონტები, შედეგები. იმპერიების მსხვრევა და ახალი ევროპის აღმოცენება. 
ლიტერატურა: 
H. Kissinger, Diplomacy, 1994, pp. 201-218.  
დამატებითი საკითხავი 
J. Keegan, The First World War, 2000
კვირა 2
პირველი მსოფლიო ომის შემდეგ ჩამოყალიბებული მსოფლიო. იმპერიების დაშლა და ერთა ლიგის დაფუძნება. დემოკრატიის კრიზისი და რადიკალების აღმასვლა ევროპაში.  
ლიტერატურა: 
H. Kissinger, Diplomacy, 1994, pp. 218-288. 
დამატებითი საკითხავი 
E. Hobsbawm, The Age of Extremes, pp.21-54. 

კვირა 3
ამერიკის შეერთებული შტატები მე-20 საუკუნის 20-30-იან წლებში. ამერიკის საგარეო პოლიტიკა მსოფლიო ომებს შორის. დიდი დეპრესია და ფრანკლინ დელანო რუზველტი. 
ლიტერატურა
R. Schulzinger, US Diplomacy since 1900, 2002, pp. 104-167.
დამატებითი საკითხავი 
N. Palmer, The Twenties in America, 2006 

კვირა 4 
შორეული აღმოსავლეთი მე-20 საუკუნის 20-30-იან წლებში. 
იაპონიის აგრესიული ექსპანსიური პოლიტიკა ჩინეთში და აზია-წყნარი ოკეანის აუზის სხვა ტერიტორიებზე. წინაპირობების მომზადება დიდი ომისთვის. 
ლიტერატურა
A. Gordon, A Modern History of Japan, From Tokugawa Times tot he Present, 2003, pp. 161-209. 
O. A. Westadd, Restless Empire, China and the World Since 1750, 2012, pp. 87-122, 247-262 

მესამე კვირაში სტუდენტები ირჩევენ მათთვის სასურველ საპრეზენტაციო თემას და ესეს. 
კვირა 5
იტალიური ფაშიზმი და მუსოლინის მოსვლა ხელისუფლების სათავეში. გერმანიაში ნაციონალ-სოციალისტების გამარჯვება არჩევნებში და მზადება რევანშისთვის. ავსტრიის „ანშლუსი“, სუდეტების და ჩეხოსლოვაკიის დაპყრობა. 
ლიტერატურა
S.Payne, A History of Fascism, 1995, pp. 80-129, 147-245. 
დამატებითი საკითხავი 
W. Benz, Geschichte des Dritten Reiches, 2000, S. 19-81, 151-167. 

კვირა 6
მეორე მსოფლიოს ომის დაწყება. ომის პირველი ნახევარი. გერმანიის სამხედრო წარმატებები და მის მიერ ევროპის და ჩრდილოეთ აფრიკის დაპყრობა. იაპონიისა და ამერიკის შეერთებული შტატების ჩართვა მსოფლიო ომში. გერმანიის თავდასხმა საბჭოთა კავშირზე და პირველი წარმატებები. 1939-1942 წწ. 
ლიტერატურა
M. Gilbert, The Second World War, 1989 pp. 1-390
დამატებითი საკითხავი
K. Hildebrand, Das Vergangene Reich, 1996, S. 705-769
W. Churchill, The Second World War, 1986 

კვირა 7
გარდატეხა მეორე მსოფლიო ომში. საბჭოთა კავშირის მიერ ნაცისტური გერმანიის დამარცხება აღმოსავლეთის ფრონტზე. ამერიკის შეერთებული შტატების ჩაბმა მსოფლიო ომში და დასავლეთის ფრონტის გახსნა. გერმანიისა და იაპონიის კაპიტულაცია. 1943-1945 წწ. 
ლიტერატურა
M. Gilbert, The Second World War, 1989 pp. 391-719
დამატებითი საკითხავი
K. Hildebrand, Das Vergangene Reich, 1996, S. 770-849
W. Churchill, The Second World War, 1986 
კვირა 8
პირველი შუალედური გამოცდა. კოლოქვიუმი

კვირა 9
ცივი ომის დასაწყისი. მსოფლიოს დაჯგუფება ორი ზესახელმწიფოს - ამერიკის შეერთებული შტატების და საბჭოთა კავშირის გარშემო, ნატოს და ვარშავის სამხედრო ბლოკების შექმნა, ბერლინის გაყოფა და „რკინის ფარდის“ დაშვება ევროპაში. კორეის ომი.  
ლიტერატურა
J. Gaddis, The Cold War, 2006, pp. 5-48
დამატებითი საკითხავი 
T. Judt, Postwar,  A History of Europe since 1945, 2005
კვირა 10
ცივი ომის ცხელი ფრონტები: კარიბის კრიზისი, ვიეტნამი ომი. შეჯიბრი ბირთვულ შეიარაღებაში შეერთებულ შტატებსა და საბჭოთა კავშირს შორის. ისრაელისა და არაბების კონფლიქტი ახლო აღმოსავლეთში. დიდი ომის მუდმივი საფრთხე ნატოს და ვარშავის პაქტის წევრ სახელმწიფოებს შორის. 
ლიტერატურა
J. Gaddis, The Cold War, 2006, pp. 49-195
დამატებითი საკითხავი 
T. Judt, Postwar,  A History of Europe since 1945, 2005

კვირა 11
კრიზისი სოციალისტურ ბანაკში, ომი ავღანეთში და კომუნისტური სისტემის საბოლოო კრახი, გერმანიის გაერთიანება და საბჭოთა კავშირის დაშლა. ახალი პოლიტიკური რუკა ცენტრალურ და აღმოსავლეთ ევროპაში.   
ლიტერატურა
J. Gaddis, The Cold War, 2006, pp. 195-267
დამატებითი საკითხავი 
T. Judt, Postwar,  A History of Europe since 1945, 2005

კვირა 12
პოსტკომუნისტური ეპოქა ევროპაში. ახალი სახელმწიფოების ჩამოყალიბება, ნაციონალური კონფლიქტები ბალკანეთში და პოსტსაბჭოთა ქვეყნებში, რუსეთის დაახლოვება დასავლეთთან, ევროკავშირის და ნატოს სვლა აღმოსავლეთით 1991-2000 წწ.  
ლიტერატურა
T. Judt, Postwar,  A History of Europe since 1945, 2005, pp. 635-748
დამატებითი საკითხავი 
H. A. Winkler, Geschichte des Westens, Bd. 4, 2014, S. 19-188
კვირა 13-15 
მეორე შუალედური გამოცდა. პრეზენტაციები
მაგისტრანტები წარმოადგენენ მათ მიერ მესამე კვირაში შერჩეული კონკრეტული საკითხის პრეზენტაციას. თითო სემინარზე პრეზენტაციას გააკეთებს ორი (საჭიროებისამებრ მეტი) სტუდენტი. პრეზენტაციის შემდეგ გაიმართება დებატები საკითხის ირგვლივ. შეფასებისას უპირატესობა მიენიჭება პრეზენტაციის აკადემიურ ხარისხს და დებატებისას გამოჩენილ ანალიტიკურ აზროვნებას.  

კვირა 16
ესეს წარმოდგენა
საბოლოო ნაშრომში შეფასდება საკითხის ცოდნის ხარისხი, აკადემიური წერის დონე, კვლევის უნარი.   

